
Ann A 30.08.2026 - 06.09.2026 - 22. domënia ia por l’ann n. 40 

Ofrí sö la propria vita por se salvé 

 Ier 20, 7–9  |  Rom 12, 1–2  |  Mt 16, 21–27 

  

Dal Vangele do San Mt 16, 21–27:  

En chi dis  21à Gejù metü man da ti splighé a sü discepui,  ch’al messâ jì a Ierùsalem y s’un 

doré tröp  da pert di plü vedli, di gragn proi y di studià dla lege,  che al gnô copè, mo che al 

ressorî le terzo dé.  22Dailò l’à Pire tut da na pert y à metü man da ti trà dant,  dijon: Chësc 

dess Idî evité, Signur!  Chësc ne po nia sozede cun tè!  23Mo Gejù s’à ôt y ti à dit a Pire:  Vàtun 

demez da mè, sàtana!  Tö ôs me fà tomè;  tö ne n’as nia imënt ći che Dî ô, mo ći che la jënt 

ô.  24Spo ti à Gejù dit ai discepui:  Chël che ô ester mi discepul,  s’un desdijes de sè instës,  

toles süa crusc sön ël y me vëgnes do.  25Deache chël che ô salvè süa vita, la pordarà;  mo 

chël che perd la vita por mia gauja, la davagnarà.  26Ćî ti jôl pa a n chestian, sc’al davagna döt 

le monn,  y perd laprò süa vita?  A ćî prîsc po pa n chestian cumprè derevers süa vita?  27Le 

Fi dl Om gnarà cun sü agnui tla gloria de so Pere  y ti retarà a vignun, sciöche sües opres s’al 

mirita.   

 Letöres dla 23. domënia ia por l’ann: 
 Ez 33, 7–9  |  Rom 13, 8–10  |  Mt 18, 15–20 

 

 

 

 

 

 

 

 

 



 

 

 

 

Edema liturgica dai 30.08. ai 06.09.2026 

2026 Ora Mëssa 

22. domënia ia por 

l’ann      30.08.2026  
Ingeborg, Rebeca 

 
Degöna mëssa! 

 

Inviun de to pert ala mëssa dales 10:00  a 

Badia,  festa de bëgngnü a siur Degan Klaus 

Sottsas 

 

LÖNESC -    31.08.2026 
Paulinus, Ojöp d'Arimatea y 

Nicodemus, Raimund 

  19.00 - S.M. a La Plí 

MERTESC - 01.09.2026           
De dla Creaziun | Verena, Rut 

    7:30    S.Mëssa 

 + Martina Valentin Adang 

MERCUI –    02.09.2026 
Ingrid, Zeno 

  --- 

JÖBIA -        03.09.2026 
Gregor le Gran, Sofia 

   

VËNDRES -  04.09.2026 
Irmgard, Ida, Iris, Rosalia 

     7:30 Adoraziun dl 1. vëndres 

SABEDA -     05.09.2026 
Teresa da Calcuta, Rosvita 

   

23. domënia ia por l’ann 

-                      06.09.2026 
dai Angeli Custodi |  Magnus, 

Zacheus 

     9:30 

   10:00 

     

 

    

    

                        

    

Corona 

S.Mëssa por la comunité              Pater da Oies 

 en onur de S. Angel Custode 

 por familia de Heinz Prousch 

 por families Irsara – La Curt 

 aniv. + Guido Rindler 

 + Teresa Palfrader Ellecosta 

 

Benedisciun dl tëmp 



 

 

 

 

    Informaziuns y terminns 
 

 

La Uniun dles Ëres Catoliches de nosc decanat inviëia düc i geniturs che á n pice möt o 

na picia möta da batié, pêrs che aspeta, toc y totes de nosc decanat ala preparaziun dl 

Bato la sabeda ai 12. 09. 2026  dales 15:00 a les 17:00 a La Val – salf dles 

manifestaziuns –  Deboriada orunse aprofondí l’importanza de chësc sacramënt, 

presenté le ritus y splighé i simboi dl Bato. Prëibel se prenoté pro Lucia al nr 

334/3200396 

Adoraziun eucaristica a Oies: düc è bel inviá de tó pert ala velia che vëgn tignida a 

Oies la nöt dai 4 ai 5 de setëmber dales 20:00 ales 6:00 da doman. La pröma ora dales 

20:00 ales 21:00 è na ora meditada da P. Ashoka, dedô él adoraziun tl chît. 

Le mercui, ai 2 de agost éle dales 20.00 te dlijia da La Val na ora de oraziun por 

l’interzesciun de siur Heinrich Videsott cun esposiziun dl santiscimo. 

Curs de Kreistanz – Bal te grup - N invit a ciafé l plajëi da se möie tres scëmpli bai tl 

cërtl, ispirà da tradiziuns de popolaziuns desvalies. I pasc é scëmpli y adatà a düc. 

Can: vigni jöbia dai 10.09. por 10 iadi dales 15.00 ales 16.30 

Olá: Gran salf dl Istitut Ladin a San Martin cun Teresa Plazza. Cost 75,00 € + 10,00 € 

cherta dl Uniun dl Sport San Martin de Tor 2026 

Iscriziuns pro Teresa Plazza 348 9377694 

Kochen trotz Alltagsstress - referenta:  Valentina Moling - sabeda ai 19.09.26 dales 

09.00 ales 13.00 tla ciasadafüch dla refeziun a San Martin. Le cost è de euro 50,00 a 

porsona e les iscriziuns è pro Gaby al numer 389/0834252 cina ai 11.09.26. L curs vëgn 

organisé dala Uniun dles Patrones da San Martin. 

Le Museum Ladin Ciastel de Tor lascia al savëi che proscimamënter gnarál scrit fora 

n post provinzial a tëmp indeterminé por n tecnicher/-a a tëmp plëgn. Le post se damana 

cualités da artejan desvalies, preferibilmënter da eletrizist/-a, eletrotecnich/-a, tistler/-a, 

laurant/-a agrar/-a. Por podëi tó pert al concurs vëgnel damané le trilinguism A2, la 

portignënza al grup linguistich ladin y l’ejam (atestat) de cualifica profescionala. I 

interessá/les interessades pó cherdé sö le Museum ladin al nr. 0474 524020, olache ai 

ciafará spo informaziuns plü menüdes che reverda le post de laur, le concurs y les 

condiziuns. 

Museum Ladin -  25 agn Museum Ladin en sabeda, 5 de setëmber. Dales 14:00 ales 

16:00 vijita acompagnada tla Val di Morins a Lungiarü. Dales 17:00 presentaziun 

inrescida antropologica sura l 'abité tla Val Badia tl Ciastel de Tor. Dales 18:00 inant 

aurela cörta cun DJ sets y musiga de Louis and the Space Travellers. 

 



 
 
 
 
 

 

 

Le Consëi de Formaziun d’Al Plan, deboriada a Zicuta Lab, mët a jí na encuntada 

con Georg Trebo co manajëia l’Urt da Ras – verzöra d’Al Plan. Tratan la encuntada 

edl Georg co se mostra tecniches y momonc ideai por cheie, meter ia y conservé i früc 

de nosc urt y val laurs por l‘altonn. S’encuntun a Al Plan, y plü avisa sön la gran plaza 

dai auti sö Ras, en sabeda, ai 05.09.2026 dales 10.00 ales 12:00. Posc limites, 

prenotaziun con messaje sön whatsapp al nr. 347 8782033  

01.09.2026 Luisa - Barbara 

06.09.2026 Karol – Julian – Samira - Marie 

 
06.09.2026 Giovanna Rubatscher 

I periun do na aministraziun iüsta y 

sostenibla dl’ega, na resursa 

debojëgn por suravire, por che düc 

ais la poscibilté da n ciafé. 

Madre Teresa da Calcutta é nasciöda l‘ann 1910 a Skopje, 

olache catolics ê laota na picia minoranza. Bele cun 12 agn 

ara tut la dezijiun de deventé monia, y cun 18 agn era jöda 

tl ordin dles monies da Loreto. Do che ara é stada naota tl 

Irlanda, éra gnöda menada tl India. Tl 1946 él ste na ota te 

süa vita; tratan che ara jô fora por Calcutta ara albü na vijiun, 

olache Gejú ti â dit cun les parores “I á sëi“ da le sorví ti plü 

püri di püri. Por süa ativité á Madre Teresa ciafé tröc premi, 

danter chisc ince le pest nobel dla pêsc l’ann 1979. Do süa 

mort ai 5 de setëmber dl 1997, éra gnöda detlarada beata dl 

2003 e santa dl 2016 da papa Francësch. 


